
Da biste započeli sa štednjom u kriptovalutama, najprije je
potrebno da kreirate vaš štedni novčanik klikom na "Kreiraj
štedni novčanik". Nakon toga potrebno je prihvatiti
neophodne saglasnosti. S obzirom na to da štedni novčanici
nisu u vlasništvu i pod kontrolom DAM-a već našeg
partnera, ne snosimo nikakvu odgovornost za eventualni
gubitak kriptovalute sa štednog novčanika korisnika. Kao
posljednji korak potrebno je izvršiti verifikaciju, odnosno
potvrdu vašeg naloga koja se obavlja tako što dobijate
jedinstvenu šifru na vaš mejl kojom ćete otključati i kreirati
štedni novčanik.



Nakon kreiranja štednih novčanika, prikazaće vam se 5
dostupnih novčanika: BTC, LTC, ETH, BCH i USDT. Štednja
funkcioniše tako da se na svaka 24h sata vrši obračun kamate i
dodjeljuje na vaš štedni novčanik. Kamatna stopa je do 6% na
godišnjem nivou u zavisnosti o kojem štednom novčaniku se
radi.



Klikom na "Isplata" otvara se prozor na kom su prikazane
važne informacije poput stanja vašeg računa, minimalne
isplate, provizije i maksimalne dnevne isplate. Da biste
uspješno završili isplatu sredstava sa štednog novčanika
potrebno je da unesete vašu transakcionu lozinku koja je
dodatni sloj sigurnosti pri kreiranju svake transakcije ili
razmjene.



Do sada su mogućnost štednje na ovaj način imali samo oni koji
su posjedovali 32 ili više ETH, a na našoj platformi imate priliku
da učestvujete u štednji čak i sa dosta manjim ulaganjima.
Minimalan iznos za štednju je 0.01ETH.



Započeti svoje ulaganje možete jednostavnim klikom na opciju
"Štedite ETH". Tada će vam se otvoriti upozorenje koje
objašnjava neka od pravila štednje putem ETH mreže. Važno
je da ovo pročitate, jer na pojedine aspekte ETH 2.0 štednje
BCX nema nikakvu kontrolu. Kada uložite, BCX će kreditirati
vaš račun sa uloženim ETH i primjenjivim nagradama za
ulaganje dosljedno sa našim Uslovima i pravilima poslovanja i
pravilima Ethereum mreže. Kada prihvatite ove uslove
otvoriće vam se prozor i polje u koje unosite željeni iznos.



Isključivo se koristi zvanična mreža Ethereuma, a to je ERC-
20. Na našoj platformi sve ETH transakcije po automatizmu idu
putem ERC-20 mreže. Ukoliko se sredstva šalju sa neke druge
platforme na BCX veoma je bitno odabrati pomenutu mrežu,
jer u suprotnom rizikujete da vaša sredstva ne stignu na našu
platformu.

VIP član postajete kada ukupni obim vaših transakcija pređe
iznos od 100.000 KM.



Isplate i uplate možete vršiti putem bilo koje banke u BiH, s
tim što je rok za isplatu iznosa do 3000 KM 24h, a preko 3000
KM od 3 do 5 radnih dana. Takođe, bitno je napomenuti da
naloge obrađujemo u skladu sa radom bankarskog platnog
prometa što znači da se sve uplate/isplate vrše radnim danom
do 16h.



IMinimalni iznosi se kreću od 20 do 100 KM gdje je za
kupovinu Litecoin-a, Bitcoin Cash-a i Ethereum Classic-a
potrebno minimalno 20 KM, za kupovinu Ethereum-a i Bitcoin-
a 50 KM, a za kupovinu Tether-a 100 KM.



Na našoj platformi USDT se šalje po automatizmu putem ERC-
20 mreže, odnosno Ethereumove mreže, te ne podržavamo
slanje TRC-20 mrežom.



Sva sredstva koja su poslata radnim danom do 13h bi se
trebala naći na KM novčanicima korisnika taj isti dan. Međutim,
ovo najviše zavisi od rada bankarskog platnog prometa, gdje
slanje novca može potrajati 2 do 3 sata.

